REPUBLIKA E SHQIPERISE

KOMISIONERET PUBLIKE

Nr. 421/5 prot. Tirané, mé 19.10.2023

Lénda: Ankim i Komisionerit Publik kundér vendimit nr. 701, daté 25.9.2023, té
Komisionit té Pavarur t& Kualifikimit, pér subjektin e rivlerésimit, znj.
Jurida Bajraktari

Baza ligjore: Neni 179/b, pika 5 e Kushtetutés, neni C, pika 2, neni F, pika 2 e aneksit té
Kushtetutés, neni 63 1 ligjit nr. 84/2016, “Pér rivlerésimin kalimtar té
gjyqtaréve dhe prokuroréve né Republikén e Shqipéris¢”

Pér kompetencé: Kolegjit té Posacém té Apelimit, prané Gjykatés Kushtetuese
Pér dijeni: Operacionit Ndérkombétar t& Monitorimit (ONM)
Depozituar prané: Komisionit té Pavarur té Kualifikimit

Té nderuar zonja/zotérinj, gjyqgtaré té Kolegjit t€ Posacém té Apelimit, prané Gjykatés
Kushtetuese,

NE€ zbatim t€ nenit 55, pika 7 e ligjit nr. 84/2016, “Pér rivlerésimin kalimtar t€ gjyqtaréve
dhe prokuroréve né Republikén e Shqipérisé€”, prané Institucionit t€ Komisioneréve Publiké, né
daté 5.10.2023, éshté njoftuar vendimi nr. 701, daté 25.9.2023, i Komisionit té Pavarur té
Kualifikimit, pér subjektin né rivlerésim, znj. Jurida Bajraktari, me detyré Ndihmése ligjore né
Gjykatén Administrative té Apelit, Tirané.

Sé bashku me vendimin pérfundimtar, si pjesé e akteve né dosje, Komisioni ka pércjellé
prané Institucionit t¢ Komisioneréve Publiké dhe vendimin e ndérmjetém nr. 5 té€ Komisionit, nr.
496 akti, daté 20.7.2022, me ané té cilit ka vendosur: [...] pezullimin nga detyra té znj. Jurida
Bajraktari, pér njé periudhé njévjecare me detyrimin pér té ndjekur programin e trajnimit, sipas
kurikulave té miratuara nga Shkolla e Magjistraturés [...].

Komisioneri Publik, né mbéshtetje té nenit C, pika 2, si pérfagésues i interesit publik,
nenit F i aneksit té Kushtetutés dhe nenit 63, pika 1 e ligjit nr. 84/2016, ka té drejté té ankimojé
vendimin pérfundimtar té marré nga Komisioni pér subjektet e rivlerésimit, brenda afatit 15-ditor
nga njoftimi.

Brenda afati ligjor, Komisioneri Publik ushtron ankim ndaj vendimit nr. 701, daté
25.9.2023, té Komisionit té Pavarur té Kualifikimit.

I. Procesi i rivlerésimit dhe pérfundimet e Komisionit té Pavarur té Kualifikimit

1. Znj. Jurida Bajraktari éshté subjekt rivlierésimi pér shkak té pozicionit té saj si Ndihmése ligjore
né Gjykatén Administrative té Apelit, Tirané, referuar pikés 4, té nenit 179/b, té Kushtetutés sé
Republikés sé Shqipérisé, ndaj i éshté nénshtruar procesit té rivlerésimit ex officio.

2. Pér kété géllim, Komisioni i Pavarur i Kualifikimit (né vijim referuar si Komisioni) ka
administruar raportet e vlerésimit té hartuara pér kété subjekt nga institucionet ndihmése, si
Inspektorati i Larté i Deklarimit dhe Kontrollit té Pasurive dhe Konfliktit té Interesave (né vijim
referuar si ILDKPKI), raportin e vlerésimit té figurés nga Drejtoria e Sigurimit té Informacionit té
Klasifikuar (né vijim referuar si DSIK) dhe raportin e vlerésimit profesional nga Késhilli i Larté
Gjygésor (né vijim referuar si KLGJ), nga té cilat rezulton se:

2.1 ILDKPKI?, bazuar né nenin 33, pika 5 e ligjit nr. 84/2016, me ané té: “Aktit té pérfundimit
té kontrollit té ploté té deklaratés sé pasurisé pér subjektin Jurida Bajraktari”, Ka referuar: [...] (i)
deklarimi nuk éshté i sakté né pérputhje me ligjin;(ii) ka burime financiare té ligjshme pér té
justifikuar pasurité e saj; (iii) nuk ka kryer fshehje té pasurisé ndér vite; (iv) nuk ka kryer deklarim
té rremé; (iv) subjekti nuk gjendet né situatén e konfliktit té interesave [...].

2.2 DSIK, bazuar né nenin 39, pika 2, té ligjit nr. 84/2016, me ané té Raportit> mbi kontrollin e
figurés pér subjektin e rivlerésimit, ka referuar: [...] Pérshtatshmériné pér vazhdimin e detyrés [...].
2.3 KLGJ, bazuar né nenin 43, pika 2 e ligjit nr. 84/2016, né pérfundim té rishikimit té
dokumenteve ligjore té pérpiluara nga subjekti, gjaté periudhés objekt rivlerésimi dhe pesé dosjeve
té pérzgjedhura me short, ka pércjellé prané Komisionit Raportin® pér analizimin e aftésisé
profesionale.

3. Né pérfundim, Komisioni, pér secilin kriter kontrolli, né ményré té pérmbledhur, ka vlerésuar
si vijon:

3.1 Pér vlerésimin e pasurisé. [...] Pavarésisht disa gjetjeve lidhur me mosdeklarime apo
pasaktési né deklarimet e subjektit té rivlerésimit, nuk ka rrethana té tilla gé mund té cenojné
kriterin e vlerésimit té pasurisé apo procesin né térési té rivlerésimit té subjektit [...] dhe né
pérfundim [...] trupi gjykues vleréson se subjekti i rivlerésimit, znj. Jurida Bajraktari, ka njé nivel
té besueshém né vlerésimin e pasurisé, sipas parashikimit té shkronjés “a”, té nenit 59/1, té ligjit
nr. 84/2016 [...].

3.2 Pér kontrollin e figurés®. [...] Trupi gjykues vleréson se subjekti i rivlerésimit, znj. Jurida
Bajraktari, ka arritur njé nivel té besueshém né kontrollin e figurés sipas parashikimit té shkronjés
“b”, té nenit 59/1, té ligjit nr. 84/2016 [...].

1 Shkresa e ILDKPKI-s& me nr. ***/*** prot., daté ***.3.2018.

2 Shkresa e DSIK-sé me nr.*** prot., daté **.10.2017, deklasifikuar plotésisht me vendim t¢ KDZH-s nr. *** daté ***,11.2021.
3Shkresa e KLGJ-sé me nr. ****/*** prot., daté ***,5.2022.

4 Referohuni fages 11 té vendimit t& Komisionit.

5 Referohuni fages 11 té vendimit té Komisionit.

3.3 Pér vlerésimin e aftésive profesionale®. [...] Bazuar né rezultatet e arritura, té miratuara nga
Késhilli Pedagogjik, si dhe Késhilli Drejtues i Shkollés sé Magjistraturés, me vendimin nr. 31, daté
18.7.2023, konstatohet se subjekti i rivlerésimit, znj. Jurida Bajraktari, éshté vierésuar “miré” né
testimin pérfundimtar, duke tejkaluar mangésité e parashtruara né vendimin e Komisionit té
Pavarur té Kualifikimit. Pér sa rezultoi mé sipér, trupi gjykues arriti né pérfundimin se subjekti i
rivlerésimit ka njé nivel kualifikues né vlerésimin e aftésive profesionale, sipas parashikimit té
shkronjés “c”, té nenit 59/1, té ligjit nr. 84/2016 [...].

4. Vendimi i Komisionit. Nisur nga pérfundimet e mésipérme, pér secilin kriter kontrolli, trupi
gjykues i Komisionit, bazuar né pikén 5, té nenit 55, té ligjit nr. 84/2016, né bazé té nenit 58, pika
1, shkronja “a”, nenit 59, pika 1, dhe té nenit 60 té ligjit nr. 84/2016, “Pér rivlerésimin kalimtar té
gjyqtaréve dhe prokuroréve né Republikén e Shqipérisé”, ka vendosur: [...] Konfirmimin né detyré
té subjektit té rivlerésimit, znj. Jurida Bajraktari, Ndihmése ligjore né Gjykatén Administrative té
Apelit, Tirané [...].

I1. Vlerésimi i Komisionerit Publik

5. Né€ kuptim t€ nenit 179/b té€ Kushtetutés, aneksit t& Kushtetutés dhe ligjit nr. 84/2016, “Pér
rivlerésimin kalimtar t&€ gjyqtaréve dhe prokuroréve né Republikén e Shqipérisé”, Komisioneri
Publik éshté njé nga tri institucionet e ngarkuara pér kryerjen e procesit té rivlerésimit kalimtar
(\Vetting). Bazuar né kéto parashikime kushtetuese dhe ligjore, Komisionerit Publik, si pérfagésues
i interesit publik né kryerjen e Kkétij procesi, i njihet e drejta e ankimit kundér vendimeve té
Komisionit dhe paraqitjen e tyre juridiksionit rivlerésues té Kolegjit té Posagém té Apelimit (né
vijim referuar si Kolegji).

6. Né krahasim me kompetencat e njohura Komisionit dhe Kolegjit nga neni C i aneksit té
Kushtetutés dhe nenet 48-52 té ligjit nr. 84/2016, Komisioneri Publik éshté i detyruar qé
kompetencén e tij pér té ushtruar ankim ndaj vendimeve té Komisionit, ta mbéshtesé vetém né
aktet dhe provat e administruara gjaté kryerjes sé procesit té rivlerésimit nga ana e Komisionit.

7. Né té tilla rrethana ligjore, me géllim garantimin e mbrojtjes sé interesit publik gjaté procesit
té rivlerésimit, Komisioneri Publik ka detyrimin gé té ushtrojé kontroll mbi vendimet
pérfundimtare té dhéna nga Komisioni, duke vlerésuar nése vendimmarrja e tij, né té cilén jané
arsyetuar né ményreé té ploté konkluzionet dhe géndrimi i Komisionit né procesin e rivlerésimit té
subjektit t& rivlerésimit, shté né pérputhje me kérkesat kushtetuese e ligjore, jurisprudencén e
konsoliduar té Kolegjit, bazohet né njé hetim administrativ té gjithanshém e shterues dhe vlerésim
té drejté té provave.

8. Sa mé sipér, Komisioneri Publik, nga shqyrtimi i vendimit pérfundimtar me nr. 701, daté
25.9.2023, ¢mon se ai pérmban shkaqe ligjore pér t’u paraqitur pér shqyrtim, népérmjet ankimit,
juridiksionit kontrollues dhe rivlerésues té Kolegjit. Komisioneri Publik, bazuar né nenin C, pika
2, nenin F, pikat 3 dhe 7, té aneksit t¢ Kushtetutés, si dhe né nenin 4 dhe 66 té ligjit nr. 84/2016,
ushtron té drejtén e ankimit ndaj vendimit nr. 701/2023 té€ Komisionit.

6 Referohuni fages 14 té vendimit t& Komisionit.

I1.A Vlerésimi lidhur me aspekte té zbatimit té ligjit dhe ato procedurale té vendimit

9. Né vlerésimin e Komisionerit Publik, né céshtjen objekt shqyrtimi, shtrohen paraprakisht
aspekte té zbatimit té ligjit, sa vijon:

9.1 Komisioneri Publik, né analizé té akteve né dosje, rezultateve té hetimit, si dhe prapésimeve
té subjektit t& rivlerésimit, bazuar né vendimin e Gjykatés Kushtetuese nr. 2/20177, si dhe
jurisprudencén e Kolegjit, ndan géndrim té ndryshém nga Komisioni dhe ¢mon se, né vlerésimin
térésor té procedurave, té lidhura né rastin konkret me kontrollin e aftésisé profesionale dhe
pasurisé, subjekti i rivlerésimit ka cenuar besimin e publikut né sistemin e drejtésisé, duke u
gjendur po ashtu né kushtet qé mangésité e evidentuara lidhur me aftésité profesionale jané té tilla
gé nuk mund té plotésohen, as nga programi i trajnimit né Shkollén e Magjistraturés, pérkundér sa
ka disponuar me vendim té ndérmjetém Komisioni.

9.2 Jurisprudenca e Kolegjit lidhur me shkakun ligjor té “cenimit té besimit té publikut né sistemin
e drejtésisé” ka vendosur standardin se éshté plotésisht e pérshtatshme gé institucionet e
rivlerésimit té japin masén disiplinore té shkarkimit nga detyra, pasi veté ligji nr. 84/2016, né nenin
61, pika 5 e tij, autorizon né ményré specifike njé masé té tillé disiplinore, né rastet kur subjekti i
rivlerésimit ka cenuar besimin e publikut né sistemin e drejtésisé, duke vlerésuar né ményré té
drejté dhe objektive térésiné e sjelljeve té subjektit té rivlerésimit dhe mbrojtjen e interesit publik
né kété proces.

9.2.1 Pérsai pérket matjes sé cenimit té besimit té publikut te sistemi i drejtésisé, jurisprudenca
e Kolegjit ka vendosur standardin gé institucionet e sistemit té drejtésisé duhet té gjenerojné besim
té vazhdueshém te publiku, duke vepruar né ményré efektive dhe té drejté, né pérputhje me
legjislacionin dhe duke e demonstruar kété te qytetarét. Ka njé séré sjelljesh népérmijet té cilave
subjektet e rivlerésimit minojné integritetin e institucioneve té drejtésisé dhe cenojné besimin e
publikut né sistemin toné té drejtésisé, pérmes korrupsionit, marrédhénieve té rreme, shkeljes sé
betimit si népunés publik, veprimit né situatén e konfliktit té interesit, paaftésisé né punén
profesionale, vendosjes sé interesave privaté pérpara interesit publik etj.

I11. Analiza e shkageve té ankimit

10. Problematikat e evidentuara, referuar gjendjes sé akteve, né procesin e rivlerésimit té znj.
Bajraktari, té cilat paragiten para juridiksionit kontrollues té¢ Kolegjit lidhen me: (i) sjellje té
shfaqura né deklarimin né funksion té kontrollit té pasurisé; (ii) mangési té evidentuara nga organi
pérkatés ndihmés i vlerésimit té aftésive profesionale (KLGJ); (iii) sjellje té dala nga aktet e
administruara nga Komisioni, pér procedurén e emérimit né detyrén e Ndihméses ligjore né
Gjykatén Administrative té Apelit, sikundér do té trajtohen né vijim:

7 Né vendimin e Gjykatés Kushtetuese nr. 2/2017, né paragrafin 54 té tij, ndér té tjera citohet se, né lidhje me kriteret dhe standardet
pér kryerjen e kontrollit té aftésive profesionale, gjykata vleréson té theksojé se: [...] Eshté shumé e réndésishme gé vlerésimi
negativ té béhet vetém né rastet e gabimeve thelbésore dhe serioze dhe/ose kur ekziston njé seri e garté dhe e vazhdueshme e
gjykimeve té gabuara, gé tregojné mungesé té aftésive profesionale (shih edhe opinionin CDL-AD (2016)036 té Komisionit t&

Venecias)|[...].

IHI/A. Gjetje né kontrollin pasuror

11. Né D-Vetting, subjekti i rivlerésimit ka deklaruar si vijon: Né rubrikén “Deklarim i pasurive”,
ka deklaruar pasuriné e luajtshme autoveturé e markés Citroen C3 Exlusive, me vleré 2.211.325
leké, pjesa takuese 50% dhe burim i krijimit té ardhurat nga biznesi i bashkéshortit.

12. Neé rubrikén “Angazhime dhe veprimtari private dhe/ose publike” ka deklaruar té ardhura nga
punésimi prané shogérive té sigurimit *** sh.a. dhe *** sh.a. né *** Kosové dhe shoqgérive private
Fhx Kk & *** dhe *** sh.p.k., né Shqipéri. Té ardhura nga punésimi né ente publike jané
deklaruar né IEPV nr. *** Burgu ***, Tirané, pér njé periudhé 1-mujore, Prokuroria e Rrethit
Gjygésor, Tirané, pér periudhén ***.7.2007 - ***.9.2009, dhe Gjykata Administrative e Apelit,
pér periudhén ***.,4.2016 - ***,12.2016.

12.1 Né rubrikén “Detyrime financiare ndaj personave juridiké dhe fiziké” ka deklaruar kredi
standarde né shumén 1.000.000 leké&, me kredidhénés Banka ***, me shumé detyrimi financiar té
pashlyer 1.100.000 leké.

13. Né D-Vetting, personi i lidhur me subjektin e rivlerésimit, ka deklaruar si vijon:

13.1 Né rubrikén “Deklarim i pasurive” ka deklaruar pasuriné e luajtshme autoveturé e markés
Citroen C3 Exlusive, me vleré 2.211.325 lekg, pjesa takuese 50% dhe burim i krijimit té ardhurat
nga aktiviteti tregtar prej vitit 2001 - 2007, né Prishtiné, Kosoveé.

13.2 Né rubrikén “Angazhime dhe veprimtari private dhe/ose publike” ka deklaruar té ardhura né
shumén 130.800 euro nga aktiviteti né sektorin privat né Prishtiné, Kosové, pér periudhén 2001-
2007; Té ardhura né shumén 3.216.919 leké nga paga né kompaniné e sigurimeve *** sh.a., né
periudhén 19.2.2008 - 31.3.2014.

13.3 Né rubrikén “Detyrime financiare ndaj personave juridiké dhe fiziké” ka deklaruar kredi
bankare né shumén 700.000 leké, me kredidhénés Banka ***, me shumé detyrimi financiar té
pashlyer 72.815 leké.

13.4 Nga aktet e administruara nga Komisioni gjaté hetimit administrativ rezultuan akte qé
déshmojné marrédhénie financiare té padeklaruara né D-Vetting, dhe mé konkretisht: (i) genien
palé né Kontratén pér kreditim me kusht dhe hipotekimi, me nr. *** rep., dhe nr.***/*** kol., daté
*** 12.2016, me palé kreditore *** Bank sh.a. dhe palé debitore znj. *** *** person fizik, palé
debitor/hipotekues z. *** *** dhe palé debitore/solidar z. *** *** personi i lidhur, kredia éshté
né shumén 35.000.000 leké; (ii) Kontraté kredie me té njéjtat palé me nr. ***, daté ***.12.2016,
bashkélidhur sé cilés né Aneksin nr. 2, shuma 2.600.000 leké ka si destinacion blerje shtépie dhe
(iii) Kontraté kredie me té njéjtat palé me nr. *** daté *** 12.2016, bashkélidhur sé cilés né
Aneksin nr. 2, shuma 1.970.000 leké ka si destinacion aktive fikse té pérziera®; (ii) Detyrimin nga
kontrata e girasé me nr. *** rep. dhe nr. *** kol., daté ***.9.2016, me palé giradhénése *** ***
dhe palé giramarrése personin e lidhur, z. *** *** me objekt pasuri 57m? sipérfage e brendshme,
me lulishte, me vendndodhje né Tirané, me afat 2-vjecar dhe gira mujore 900 euro.

8 Sipas akteve té depozituara nga subjekti i rivlerésimit, né pérgjigje té rezultateve té hetimit, detyrimet ndaj *** Bank jané mbyllur
népérmijet kontratés sé kredisé me Bankén *** Albania sh.a., me nr.*** rep. dhe nr. *** kol., té datés ***.8.2021, pér shumén
60.000.000 leké.

14. Komisioni, me aktin “Rezultatet e hetimit”,° i ka pasqyruar rrethanat e verifikuara sa mé sipér
né formén e konstatimeve, ndérkohé gé subjekti i rivlerésimit, né shpjegimet e datés 14.7.2022, ka
dhéné shpjegimet e saj pér kreding, si dhe pér kontratén e girasé, duke paragitur deklarata noteriale
té znj. *** *** ng cilésiné e kredimarrésit dhe z. *** *** né cilésiné e palés giradhénése.

15. Komisioni, né pérfundim té kontrollit dhe vlerésimit té kriterit té pasurisé, pasi konstaton se
kané rezultuar disa [...] gjetje lidhur me mosdeklarime apo pasaktési né deklarimet e subjektit té
rivlerésimit, arrin né pérfundimin se: nuk ka rrethana té tilla gé mund té cenojné kriterin e
vlerésimit té pasurisé apo procesin né térési té rivlerésimit té subjektit [...].

16. Komisioneri Publik véren se, né rastin konkret, kéto rrethana té konstatuara nga Komisioni,
pér shkak té nevojés sé vlerésimit né harmoni me gjetjet dhe pérfundimet vijuese né kété ankim,
duhen mbajtur né konsideraté pér vlerésimin térésor té procedurés sé rivlerésimit, né kuptim té
nenit 4, pika 2, té ligjit nr. 84/2016, pér sa kohé qé, edhe né pérgjigje té rezultateve té hetimit,
subjekti i rivlerésimit nuk parashtroi shkage té tilla ligjore, gé té sillnin si pasojé shuarjen e
detyrimit té deklarimit né momentin e plotésimit té D-Vetting, duke u gjetur késhtu, subjekti i
rivlerésimit, né kushtet e deklarimit té pasakté.

111/B. Gjetje né vlerésimin profesional

17. Komisioni, né vlerésimin e kriterit té aftésive profesionale éshté bazuar né tri burime: (i)
Raportin pér analizimin e aftésive profesionale té subjektit té rivlerésimit, té kryer nga KLGJ-ja;
(it) Kriteret e vlerésimit té parashikuara né nenin 165 e vijues té ligjit nr. 96/2016, “Pér statusin e
gjyqtaréve dhe prokuroréve né Republikén e Shqipérisé”; (iii) Dokumentacionin e mbledhur nga
Komisioni gjaté hetimit administrativ.

18. Raporti i KLGJ-s&, “Pér analizimin e aftésisé profesionale té subjektit té rivlerésimit Jurida
Bajraktari, pér periudhén ***4.2016 - 14.4.2019”, éshté pérgatitur né bazé té nenit 43,
“Procedura pér vlerésimin e aftésisé profesionale”, té€ ligjit nr. 84/2016. Raporti éshté i
hollésishém dhe i arsyetuar, duke u bazuar né tri dokumentet ligjore té pérzgjedhura nga veté
subjekti i rivlerésimit dhe 5 dosje gjygésore, té pérzgjedhura sipas njé sistemi objektiv dhe rastésor.
19. Referuar aktit “Rezultatet e hetimit” jané pasqgyruar té plota konstatimet e Raportit t&é KLGJ-
Sé té datés 27.5.2022, si organi pérkatés ndihmés i vlerésimit té aftésive profesionale, nga ku, ndér
té tjera, rezulton si vijon:

19.1 Formulari i vetédeklarimit nuk éshté plotésuar sipas formés standarde, pasi nuk éshté i ploté
dhe i panénshkruar né cdo fleté té tij. Pérvoja profesionale né 10 vitet e fundit té deklaruara né
rubrikén “B”, éshté: (a) Jurist né shoqériné tregtare “***” sh.p.k., pér periudhén gusht 2010-
dhjetor 2011; (b) Periudhé papunésie pér arsye shéndetésore pér periudhén janar 2012 deri né mars
2016, dhe pér (c) Periudhén ***.4.2016 deri aktualisht ushtron detyrén e Ndihméses ligjore prané
Gjykatés Administrative té Apelit, Tirané.

9 Nga analiza financiare e kryer pér subjektin e rivlerésimit dhe personin e lidhur me té pér periudhén e deklarimit, Komisionit i
ka rezultuar pamjaftueshméri t& burimeve té ligjshme né shumén -489.071 leké, referuar analizés financiare té kryer nga Komisioni
né fagen 10 té Rezultateve té hetimit.

19.2 Tri dokumentet ligjore té paragitura nga subjekti i rivlerésimit jané: (i) Njé relacion, (ii) njé
vendim pér kalimin e ¢éshtjes pér shqyrtim né seancé gjyqgésore dhe (iii) njé draft pérfundimtar,
dokumente kéto qé i pérkasin vitit 2016.

19.3 Referuar konstatimeve té Raportit t8 KLGJ-s&, gé jané pjesé e Rezultateve té hetimit té
Komisionit, nga shqyrtimi i dokumentit té paré: (i) Relacion pér ¢éshtjen administrative me nr.***
regj., daté ***11.2014, éshté konstatuar se: [...] pérfagéson mé tepér njé pérshkrim té
vendimmarrjes sé Gjykatés sé Shkallés sé Paré dhe parashtrim té pretendimeve té ngritura né
ankim nga pala paditése... Nuk ka mendim/sugjerim té veté Ndihmésit ligjor pér zgjidhjen e
céshtjes, por vetém referim te shkaget e ngritura né ankim [...].

19.4 Nga shqgyrtimi i dokumentit té dyté, (ii) Relacion pér c¢éshtjen administrative me
nr*xxx[rxk xRk ragj., daté ***.11.2014, éshté konstatuar se relacioni paragitet né formén e
vendimit pér shqyrtimin e ¢éshtjes né seancé gjygésore, nga shqyrtimi i té cilit rezulton se: [...]
pérfagéson mé tepér njé pérshkrim té vendimmarrjes sé Gjykatés sé Shkallés sé Paré dhe
parashtrimit té pretendimeve té ngritura né ankim nga pala paditése [...]. Sipas raportit vlerésues,
arsyetimi se ku éshté mbéshtetur Gjykata e Shkallés sé Paré né vendimmarrje éshté paraqitur prej
subjektit té rivlerésimit né ményré shumé té zgjeruar. Konstatimet e raportit vijojné duke véné né
dukje se mungon mendimi konkret i Ndihmésit ligjor (subjektit té rivlerésimit) pér zgjidhjen e
céshtjes.

19.5 Nga shqgyrtimi i dokumentit té treté, Relacion pér ¢éshtjen administrative nr, ***/***[***
regj., daté ***.11.2014, éshté konstatuar se ai paragitet né formén e draftvendimit, nga shqyrtimi
i té cilit rezulton se pérmenden dhe analizohen né arsyetim norma té Kushtetutés, Kodit té Punés,
Kodit Civil, ligjit nr. 49/2012 etj. Sipas pérfundimeve té raportit vlerésues, subjekti i rivlerésimit
nuk ka pérdorur né arsyetim parime té sé drejtés, por referenca ligjore. Draftvendimi éshté
nénshkruar nga subjekti i rivlerésimit si konceptuese, por nuk pasgyron datén e pérpilimit té tij.
19.6 Pesé dokumente ligjore té pérzgjedhura me short jané ¢éshtje administrative, té cilat kané
pérfunduar me vendim té Gjykatés Administrative té Apelit. Né raportin vlerésues, pérfundimi i
arritur pér té pesé®® kéto dokumente té pérzgjedhur me short, pas shqyrtimit té dosjeve gjygésore,
referuar nenit 6! té ligjit nr. 49/2012, ka gené se: [...] a) nuk éshté pérfshiré ndonjé akt, qé té
dokumentojé ndihmén dhe késhillimin, gé Ndihmésja ligjore i ka dhéné gjykatés, lidhur me
pérgatitjen e ¢éshtjes pér gjykim dhe shqyrtim gjygésor; b) nuk éshté pérfshiré pérgatitja e ndonjé
projekt-akti procedural té nevojshém pér gjykimin gé té mbajé nénshkrimin né cilésiné e
konceptuesit prej Ndihméses ligjore; ¢) nuk éshté pérfshiré ndonjé kérkesé nga gjykata drejtuar
Ndihméses ligjore pér té béré kérkime ligjore apo pér té hartuar opinion me shkrim pér

10 (1) Céshtje administrative me nr. ***/***[*** akti daté ***.1.2015, e pérfunduar me vendimin nr. ***, daté ***.1.2017; (2)
Céshtje administrative me nr, ***/***[*** akti daté ***.3.2015, e pérfunduar me vendimin nr. *** daté ***5.2017; (3) Céshtje
administrative me nr, ***/xx*[**x[xx*x gktj daté ***.4.2015, e pérfunduar me vendimin nr.***, daté ***3.2018; (4) Céshtje
administrative me nr. ***[***[*** akti daté ***.5.2015, e pérfunduar me vendimin nr. **** daté ***9.2017; (5) Céshtje
administrative me nr, ***[***[*** gktj, daté ***.5.2015, e pérfunduar me vendimin nr. ***, daté ***.9.2017.

1 Neni 6, “Ndihmésit ligjoré” [...]1. Gjyqtari i Gjykatés Administrative té Shkallés sé Paré dhe Gjykatés sé Apelit Administrativ,
né veprimtaring e tij ndihmohet nga Ndihmési ligjor. 2. Ndihmési ligjor ndihmon dhe késhillon gjyqtarin lidhur me pérgatitjen e
¢éshtjes pér gjykim dhe shqyrtimin gjygésor, si dhe pérgatit projekt-akte procedurale té€ nevojshme pér gjykimin. Me kérkesé té
Gjyqtarit, Ndihmési ligjor bén kérkime ligjore dhe pérgatit opinione me shkrim pér problematika ligjore té karakterit procedural
dhe material gé lidhen me ¢éshtjet né gjykim [...].

problematika ligjore té karakterit procedural dhe material gé lidhen me c¢éshtjen né fjalé.
Rrjedhimisht, né dosje nuk rezulton i administruar ndonjé akt kérkimi ligjor apo opinion me shkrim
nga veté Ndihmésja ligjore [....].

19.7 Nisur nga konstatimet e mésipérme né raportin vlerésues parashtrohet se, lidhur me treguesin
e aftésisé profesionale, vlerésuar sipas néntreguesve: (i) njohurité ligjore dhe (i) arsyetimi ligjor
nuk mund té konfirmohet né 5 dosjet e vézhguara té pérzgjedhura me short. Pér sa i pérket treguesit
aftésité organizative, vlerésuar sipas néntreguesve, aftésia pér té pérballuar ngarkesén né puné,
rendimenti nuk mund té pércaktohet, pasi kuadri ligjor né fugi nuk pércakton standarde minimale,
aftésia pér té kryer procedurat gjygésore — nuk mund té nxirret nga 5 dosjet e vézhguara, referuar
treguesit aftésia pér té administruar dosjet - nga verifikimi i tri dokumenteve ligjore nuk kané daté
pérpilimi dhe jané nénshkruar vetém né fund nga Ndihmeési ligjor, me rekuizitén: “konceptoi . Pér
treguesin etika dhe angazhimi ndaj vlerave profesionale, vlerésuar sipas néntreguesve etika né
puné — referohet eksperienca si juriste né shogériné “Hako” sh.p.k., dhe se nuk disponohen té
dhéna nga burimet arkivore, pér sa i takon treguesve: integriteti- nuk konstatohen té dhéna,
paanésia - nuk jané evidentuar raste té konfliktit t& interesit, ndérsa né 5 dosjet e pérzgjedhura nuk
rezultojné té administruara akte procedurale té hartuara nga subjekti i rivlerésimit. Pér treguesin
aftésia personale dhe angazhimi profesional, vlerésuar sipas néntreguesve aftésia e komunikimit -
nuk ka té dhéna pér t’u vlerésuar, aftésia pér té bashképunuar - nuk jané konstatuar té& dhéna
specifike, gatishméria pér t'u angazhuar - rezultojné pjesémarrje né trajnime né Shkollén e
Magjistraturés.

19.8 Kryesisht, Komisioni, gjaté hetimit administrativ qé kreu, i ka kérkuar subjektit té
rivlerésimit, gé krahas akteve té shqyrtuara nga organi ndihmés, KLGJ, t’i paragesé ajo veté
Komisionit edhe disa dokumente ligjore té tjera (5-10 relacione), té pérgatitura prej saj gjaté
ushtrimit té detyrés.

19.9 Edhe pas depozitimit nga subjekti i rivlerésimit té 9 akteve/relacione té pérgatitura prej saj,
konstatimi i Komisionit lidhur me vlerésimin e aftésive profesionale, rezulton té keté mbetur i
pandryshuar dhe né pérputhje me sa KLGJ-ja kishte konstatuar né aktin e hartuar né pérputhje me
ligjin (raportin vlerésues).

20. Ndérkohé, subjekti i rivlerésimit, né shpjegimet e datés 14.7.2022, né pérgjigje té rezultateve
té hetimit, ka paragitur pérgjigjet e saj lidhur me sa ka rezultuar nga hetimi administrativ, té cilat
jané vlerésuar nga Komisioni dhe jané pjesé e vendimmarrjes sé tij.

21. Komisioni, né rrethanat e parashtruara mé lart, me vendimin e ndérmjetém nr. 5, nr. 496 akti,
daté 20.7.2022, me ané té cilit ka vendosur pezullimin me afat 1-vjecgar nga detyra té subjektit dhe
detyrimin e ndjekjes sé programit té trajnimit né Shkollén e Magjistraturés, ndér té tjera, ka
arsyetuar se: [...] dukshém subjekti nuk ka reflektuar gartési né arsyetim, madje né shumé raste,
ai mungon térésisht, cka krijon bindjen se subjekti i rivlerésimit, né pozicionin e ndihmésit ligjor,
nuk arriti nivel kualifikues té vlerésimit té aftésive profesionale, si né aspektin e njohurive té saj
ligjore apo aftésive profesionale. Né materialet e pérgatitura prej saj nuk jané identifikuar tregues
té tillé, si: aftésia pér té interpretuar ligjin, pér té identifikuar konfliktin e normave apo aftésia pér
té analizuar jurisprudenceén [...], si dhe [...] ka mangési né arsyetimin ligjor dhe né aftésiné pér

té pérgatitur opinione té karakterit procedural apo edhe material pér céshtjet né gjykim.
Evidentohen mangési né rolin e saj si ndihmése ligjore dhe né aftésiné pér té€ pérmbushur detyrat
sipas pércaktimeve ligjore pér pozicionin e ndihmésit ligjor [...], [...] eksperienca e punés sé znj.
Jurida Bajraktari nuk ka gené né harmoni me kérkesat ligjore qé kérkojné pérvojé profesionale si
jurist né: organet e sistemit té drejtésisé; funksione publike né administratén e Kuvendit;
administratén e institucionit té Presidentit; aparatin e Késhillit t&¢ Ministrave; ministri dhe
institucione gendrore té pavarura; Gjykatén Kushtetuese dhe Gjykatén e Larté; Prokurorinég, si
avokat apo si personel akademik i Fakultetit t& Drejtésisé té Universitetit té Tiranés,'? ndérsa né
pérfundim [...] duke cmuar né térési problematikat e konstatuara, vleréson se ato jané té tilla gé
mund té plotésohen népérmjet programit té trajnimit pér ndihmés ligjor né Shkollén e
Magjistraturés [...].

22. Ndérsa, né vendimin pérfundimtar té procesit té rivlerésimit, lidhur me vlerésimin e kriterit té
aftésive profesionale, Komisioni ka konkluduar se subjekti i rivlerésimit: [...] Bazuar né rezultatet
e arritura, té miratuara nga Késhilli Pedagogjik, si dhe Késhilli Drejtues i Shkollés sé
Magjistraturés, me vendimin nr. ***, daté 18.7.2023, konstatohet se subjekti i rivlerésimit, znj.
Jurida Bajraktari, éshté vierésuar “miré” né testimin pérfundimtar, duke tejkaluar mangésité e
parashtruara né vendimin e Komisionit té Pavarur té Kualifikimit. Pér sa rezultoi mé sipér, trupi
gjykues arriti né pérfundimin se subjekti i rivlerésimit ka njé nivel kualifikues né vlerésimin e
aftésive profesionale, sipas parashikimit té shkronjés “c”, té nenit 59/1, té ligjit nr. 84/2016 [...].
23. Komisioneri Publik, si pérfagésues i interesit publik né procesin e rivlerésimit kalimtar té
gjyqtaréve dhe prokuroréve, duke mbajtur né konsideraté se besimi i publikut né sistemin e
drejtésisé éshté pazgjidhshmérisht i lidhur me efektivitetin, profesionalizmin dhe integritetin e
treguar nga subjektet e rivlerésimit né ushtrimin e detyrés sé tyre, cmon se, gjaté kontrollit té
aftésive profesionale té subjektit znj. Jurida Bajraktari, ajo ka déshtuar té keté nivelin minimal
kualifikues.

24. Nga aktet e administruara né dosjen e Komisionit, sikundér u parashtrua me lart né kété ankim,
Komisioneri Publik vjen né pérfundimin se veprimtaria profesionale e subjektit té rivlerésimit
éshté, sikurse edhe organi pérkatés i vlerésimit té aftésive profesionale ka konstatuar, pasqyré e
mungesés sé evidentimit té treguesve té matshém té aftésive profesionale né njé sasi té
konsiderueshme, ¢ka pérfagéson njé model pune té dobét, i cili nuk pajtohet me pozicionin e saj.
Komisioneri Publik, né vlerésim té mangésive té vérejtura, vjen né pérfundimin se ato, pér shkak
té vijueshmérisé dhe réndésisé sé tyre, nuk mund té korrigjohen pérmes programit njévjecar té
edukimit.

I11/C. Gjetje né procedurén e punésimit

25. Subjekti i rivlerésimit ka filluar detyrén e Ndihméses ligjore né Gjykatén Administrative té
Apelit, né datén ***.4.2016, referuar urdhrit me nr.*** prot., daté ***.4.2016, té Kryetarit té
Gjykatés Administrative té Apelit. Rezulton se Ministria e Drejtésisé ka shpallur vende té lira té
punés pér pozicionin Ndihmésligjor né Gjykatén Administrative té€ Apelit.

12 Referohuni fages 13 té vendimit t& Komisionit.

26. Né bazé té nenit 6/3, “Kushtet pér emérim”, té ligjit nr. 49/2012, i ndryshuar (ligj qé miratohet
me shumicé té cilésuar nga Kuvendi), kandidatét gé pérzgjidheshin né detyrén e Ndihmeésit ligjor
né Gjykatén e Apelit duhet té plotésonin kushtet e pérvojés né puné si vijon:

[...]17¢7 té keté pérvojé profesionale si jurist né organet e sistemit té drejtésisé, né funksione
publike né administratén e Kuvendit, administratén e institucionit t¢ Presidentit, aparatin e
Késhillit t¢ Ministrave, ministri dhe institucione gendrore té pavarura, né Gjykatén Kushtetuese
dhe Gjykatén e Larté, né Prokurori, si avokat apo si personel akademik i Fakultetit té Drejtésiseé,
té Universitetit té Tiranés; ...

(ii) Mbi 7 vjet pérvojé pune pér pozicionin e Ndihmésit ligjor né Gjykatén e Apelit [...].

27. NEé referencé té shqyrtimit té kriterit té aftésive profesionale, Komisioni, me té drejté, éshté
ndaluar dhe ka konstatuar se subjekti i rivlerésimit, referuar té dhénave té regjistrave zyrtaré
pérkatés, né momentin e aplikimit rezulton se nuk e pérmbushte kété kriter ligjor, si pér shkakun
se eksperienca e pretenduar e punés lidhej me punésimin mé sé shumti né entitete private (shogéri
tregtare, shogata sportive etj.), por edhe se né térési pérvoja e punés e dokumentuar ishte rreth 3
vite e gjysmé, pérkundér pérvojés prej 7 viteve té kérkuar nga ligji.

28. NE& vijim té hetimit administrativ té Komisionit, lidhur me procedurén e emérimit té subjektit
té rivlerésimit, pérfundimet e arritura jané parashtruar né aktin “Rezultate té hetimit” dhe jané
pasgyruar si né vendimin e ndérmjetém nr. 5, nr. 496 akti, daté 20.7.2022, dhe né vendimin
pérfundimtar nr.701/2023, pér konfirmimin e subjektit né detyré.

29. Komisioni, si né vendimin e ndérmjetém, ashtu edhe né vendimin pérfundimtar, kété
proceduré té emérimit, edhe pse e ka gjetur né [...] mospérmbushje né ményré kumulative té kriterit
ligjor, e ka gmuar, mangési, si pjesé e mungesés sé duhur té formimit profesional dhe aftésive té
saj pér té identifikuar konfliktin e normave apo aftésiné pér té analizuar jurisprudencén pér té
pérgatitur opinione té karakterit procedural apo edhe material pér ¢éshtjet né gjykim [...], porse
e ka konsideruar té tillé gé mund té plotésohet népérmjet programit té trajnimit pér Ndihmés ligjor
né Shkollén e Magjistraturés.

30. Komisioneri Publik vleréson se mospérmbushja e kriterit ligjor né procedurén e punésimit,
nuk mund té konsiderohet si e riparueshme népérmjet programit té trajnimit dhe se kjo situaté e
gjen subjektin e rivlerésimit me sjellje jo té pérshtatshme, pérkundér sa kérkohet nga funksionari
I sistemit té drejtésisé, né kushtet kur ka pranuar té ushtrojé njé funksion brenda sistemit té
drejtésisé, pér té cilin nuk pérmbushte dukshém kriteret specifike té parashikuara nga ligji, qofté
lidhur me natyrén e pérvojés profesionale té punés, qofté me kohézgjatjen né vite té késaj pérvoje
profesionale, duke cenuar né kété ményreé etikén profesionale.

31. Referuar verifikimit té kushteve pér té identifikuar cenimin e besimit té publikut te sistemi i
drejtésisé, pas vlerésimit térésor, né kuptim té nenit 4, paragrafi 2 i ligjit nr. 84/2016, té kriterit té
kontrollit té aftésive profesionale, paré né harmoni ai dhe me gjetjet e tjera pjesé e kétij ankimi,
Komisioneri Publik vjen né pérfundimin se problematikat e konstatuara nga vlerésimi né térési i
procedurave né rastin konkret, duket se kané cenuar besimin e publikut te sistemi i drejtésisé dhe,
pér kéto shkage, subjekti i rivlerésimit duhet té konsiderohet i papérshtatshém pér vijueshmériné
e detyrés, né zbatim té nenit 61, pika 5 e ligjit nr. 84/2016.

IV. Kérkimi i ankimit
1. Nisur nga parashikimi i nenit 179/b/5 té Kushtetutés, aneksit té Kushtetutés, konsiderojmé se,
ndryshe nga sa ka disponuar Komisioni i Pavarur i Kualifikimit, referuar gjendjes sé fakteve dhe
provave né rastin konkret, Komisioneri Publik ndan gjykim té kundért, pasi vleréson se subjekti i
rivlerésimit nuk plotéson kriteret e konfirmimit né detyré;
2. Duke ritheksuar se Komisioneri Publik ka detyrimin gé té ushtrojé kontroll mbi vendimet e
dhéna nga Komisioni, me géllim gé té garantojé mbrojtjen e interesit publik né procesin e
rivlerésimit, duke vlerésuar né qofté se vendimmarrja e Komisionit éshté marré né pérputhje me
ligjin, né pérfundim té njé hetimi té ploté, mbéshtetur né faktet dhe provat e administruara pér kété
géllim;
3. Né té tilla kushte, ku subjekti rezulton me mangési dhe mospérmbushje té kérkesave té
parashikuara né aneksin e Kushtetutés dhe legjislacionin e posacém, pér kriteret e procesit té
rivlerésimit, Komisioneri Publik ¢mon se, nga vlerésimi térésor i ¢éshtjes, né kuptim té nenit 4,
pika 2 e ligjit nr. 84/2016, pér subjektin konkret duhet té gjejé zbatim neni 61, pika 5 e kétij ligji;
4. Bazuar né kérkesat e neneve C, D, DH dhe F, té aneksit té Kushtetutés, nenit 4 dhe nenit 61,
pikat 4 dhe 5, té ligjit nr. 84/2016;
5. Kérkojmé gé shkaget e kétij ankimi té merren né shqyrtim nga ana e Kolegjit dhe, né zbatim té
nenit 66, té ligjit nr. 84/2016, té vendoseé:

- Ndryshimin e vendimit nr. 701, daté 25.9.2023, té Komisionit té Pavarur té Kualifikimit, dhe

shkarkimin nga detyra té subjektit té rivlerésimit, znj. Jurida Bajraktari.

KOMISIONERI PUBLIK

Florian BALLHYSA

